
1.0 Crynodeb Gweithredol 
 

Mae’r Cyngor ar hyn o bryd yn wynebu nifer o heriau yn ymwneud â 
darparu rhaglen wella uchelgeisiol. Roedd y Cynllun Trawsnewid a 
gytunwyd gan y Pwyllgor Gwaith a’r Cyngor ym mis Ionawr 2013 yn 
amlinellu’r angen am gynllun corfforaethol newydd ac y mae’r papur 
hwn wedi ei lunio i ddarparu crynodeb clir o’r agwedd gadarn tuag at 
gynllunio busnes sydd, ac a fydd, yn digwydd ar gyfer mabwysiadu 
cynllun corfforaethol newydd 2013-2017. 

 
Mae’r adroddiad hwn hefyd yn darparu cynllun marchnata a 
chyfathrebu i gefnogi’r broses. 

 
2.0 Amcanion 
 

Dylai’r prosiect hwn ddarparu: 
 

 Cynllun Corfforaethol 4-Blynedd wedi ei alinio i’r Cynllun 
Ariannol Tymor Canolig am oes y Cyngor presennol 

 
Er mwyn cyflawni’r canlyniad hwn, bydd y prosiect yn gweithio i’r nod 
cyffredinol a ganlyn: 

“Llunio a gweithredu proses ymgynghori gynhwysfawr, hyblyg a 
gwirioneddol, gan sicrhau bod opsiynau’n cael eu datblygu mewn 
ffordd agored, dryloyw a chadarn a bod gan bob cymuned fusnes a 
chydranddeiliad ar ein Hynys gyfle i gyfrannu.” 
 
Fel y gall yr adroddiad hwn gyfrannu tuag at yr amcanion allweddol 
uchod, mae nifer o amcanion marchnata penodol wedi eu datblygu: 
 

 Sicrhau bod gosodiad, brandio a negeseuon allweddol yr 
ymgynghoriad yn briodol, ac yn annog y lefel uchaf bosib o 
ymgysylltiad o bob cymuned 

 Sicrhau bod pob sianel gyfathrebu sydd ar gael i ni yn cael ei 
defnyddio i’w llawn effaith a photensial 

 Sicrhau bod y llwybrau ar gyfer cyfranogi yn yr ymgynghoriad yn 
glir, yn niferus ac yn apelio i bob agwedd o’r gymuned 

 
Bydd yr adroddiad hwn yn amlinellu dulliau hyrwyddo ac ymgysylltu 
fydd â’r nod o gyflawni’r amcanion uchod drwy bum math o 
weithgaredd;  
 

1. Cynllun Ymgysylltu Uniongyrchol 
2. Gweithgaredd wedi’i dargedu 
3. Cynllun Hysbysebu a Chyfryngau 
4. Cynllun Ar-lein 
5. Cynllun Cyfathrebu Mewnol 

 
 
3.0 Cynulleidfa(oedd) D(T)arged 
 

Mae’r ymgynghoriad hwn yn agored i’r holl drigolion, a byddwn yn 
gwneud pob ymdrech i sicrhau bod yr holl drigolion a chymunedau yn 
cael y cyfle i gyfrannu a gwneud yn siŵr bod eu llais yn cael ei glywed. 
Felly, mae’r gynulleidfa darged yn syml: pob un o ddinasyddion Ynys 
Môn. 
 
Tra byddwn yn defnyddio nifer o ddulliau i gyfathrebu’r broses a’r 
prosiect i bob preswyliwr, byddwn yn targedu ymhellach y grwpiau 
sydd yn draddodiadol anodd eu cyrraedd ac sydd yn teimlo nad yw’r 
Cyngor yn sylwi nac yn gwrando arnynt. 
 
Yn benodol, bydd adnoddau ychwanegol a gweithgareddau wedi eu 
targedu yn cael eu defnyddio a byddant yn dal i gael eu defnyddio i 
annog cyfranogiad gan bobl sy’n rhannu’r nodweddion canlynol a 
ddiogelir: 
 

 Pobl hŷn 
 Pobl ieuengach 
 Pobl gydag anableddau 
 Pobl o gymunedau pobl dduon a lleiafrifoedd ethnig 
 Pobl Hoyw, Lesbiaidd neu Ddeurywiol 

Bydd gweithgaredd dwys wedi ei dargedu at y grwpiau hyn yn sicrhau 
bod y data a geir o’r ymgynghoriad mor gynrychioliadol o’r boblogaeth 
ehangach ag sy’n bosibl. 

 
4.0 Lleoli a Brandio 
 

Mae’n bwysig bod ein negeseuon allweddol yn glir, yn gyson ac wedi 
eu geirio mewn ffordd fydd yn annog ein cynulleidfa benodol i 
weithredu. I sicrhau hyn, awgrymir bod y negeseuon allweddol ym 
mhob cyfathrebiad sy’n ymwneud â’r ymgynghoriad hwn yn dilyn y tri 
phwynt canlynol: 
 

 Bod yn glir am y cwestiwn 
 Amlygu’r hyn sy’n bwysig 
 Bod yn glir am y broses 

 
Dylai pob gohebiaeth sy’n ymwneud â’r ymgynghoriad hwn gynnwys 
pob un o’r pwyntiau uchod. Mae brandio’r prosiect hwn yn hynod o 
bwysig. Byddwn yn defnyddio nifer o sianelau cyfathrebu gwahanol, yn 
siarad gyda gwahanol rannau o’r boblogaeth, o ran ethnigrwydd ac 
economeg.  
 
Felly, mae’n bwysig ‘creu’ brand fydd yn hawdd i’w adnabod, fydd yn 
apelio ac yn unigryw i bob cynulleidfa. Fodd bynnag, mae’n bwysig 
hefyd i beidio â chreu’r syniad mai prosiect unwaith ac am byth yw hwn 
ac y bydd yn mynd yn angof unwaith y daw’r cyfnod ymgynghori i ben. 
Bydd y dull hwn o ymgynghori yn dod yn rhan o fusnes craidd y cyngor 
a bydd yn cael ei sylfaenu ym mhroses gynllunio rhaglen a busnes y 
sefydliad. 
 
Felly dylai brandio’r prosiect adlewyrchu ei fod mewn gwirionedd yn 
‘fusnes craidd’. 
 
Mae enw’r prosiect hefyd yn bwysig. Rydym angen cyfleu pwysigrwydd 
y prosiect, yn ogystal â’r cais i bobl gymryd rhan mewn datganiad byr 
fydd yn cael ei gofio gan y gynulleidfa darged. Enw’r prosiect fydd: 
 
Gwneud Gwahaniaeth….. 
 
Cynlluniwyd y teitl hwn er mwyn cyfathrebu’r neges fod yr ymgynghori 
hwn yn ymwneud â gwneud gwahaniaeth i’r ffordd y mae Cyngor Sir 
Ynys Môn yn darparu ei wasanaethau, i’r un graddau ag y mae ynglŷn 
â gwneud yr arbedion angenrheidiol dros y tymor byr. 

 
5.0 Cynllun Cyfathrebu 
 

Mae’r adran hon o’r adroddiad yn cynnwys y gwahanol ddulliau, sianeli 
a syniadau hyrwyddo fydd yn cael eu dylunio a’u gweithredu er mwyn 
sicrhau’r lefel uchaf bosibl o ymgysylltiad drwy’r prosiect cyfan, ond yn 

arbennig yn ystod cyfnod yr ymgynghori cyhoeddus. Mae’r adran hon 
wedi ei rhannu yn is-rannau yn delio â: 
 

 Ymgysylltiad uniongyrchol gydag Uwch Arweinwyr 
 Gweithgaredd a dargedwyd 
 Hysbysebu ac uwchben y llinell 
 Cyfryngau lleol a rhanbarthol 
 Cyfathrebu ar-lein 
 Cysylltiad gweithwyr.  

 
Bydd negeseuon allweddol ar gyfer pob cynllun cyfathrebu yn cael eu 
teilwrio mewn modd a fydd yn gweddu i’r gynulleidfa a’r sianel, ond 
byddant yn dal i hyrwyddo egwyddorion cyfarwyddol y prosiect. 
 
Nid yw’r cynllun cyfathrebu sydd ynghlwm ond yn delio â gweithgaredd 
‘lefel uchaf’ a bydd gwaith a syniadau pellach yn cael eu datblygu yn yr 
wythnosau i ddod wrth i’r prosiect hwn fynd yn ei flaen a byddant yn 
cael eu hychwanegu’n rheolaidd i’r cynllun. Bydd swyddogion y Cyngor 
hefyd yn monitro lefel yr ymateb i’r ymgynghoriad yn barhaus, o ran 
ffactorau daearyddol a demograffig a byddant yn diwygio ac yn 
ychwanegu at y strategaeth hyrwyddol yn seiliedig ar berfformiad, er 
mwyn sicrhau lefel o ymateb sy’n gywir, yn gynrychioliadol ac yn ddilys. 
 
5.1 Ymgysylltiad Uniongyrchol 
 
Mae digwyddiad Hawl i Holi eang yn cael ei ddatblygu ar hyn o bryd. 
Bydd hyn yn cynnwys hyd at X (i’w benderfynnu) o ddigwyddiadau dros 
gyfnod o bythefnos yn ystod diwedd y cyfnod ymgynghori cyhoeddus 
ym mis Medi.  
 
Bydd hefyd ddigwyddiadau ymgysylltu uniongyrchol pellach fydd yn 
dod o dan ddau brif ‘fath’: 
 
Adwerthu: Bydd Swyddogion y Cyngor yn edrych i fynychu 
archfarchnadoedd lle mae grwpiau mawr o drigolion yn casglu er mwyn 
dosbarthu holiadur a siarad un-i-un gyda’r trigolion nad ydynt o 
anghenraid yn cael cyswllt rheolaidd gyda’r Cyngor.  
 
Bydd y sesiynau hyn yn cael eu cynnal drwy gydol y cyfnod 
ymgynghori gan gynnwys gyda’r nos a phenwythnosau er mwyn 
manteisio ar y nifer mwyaf o ymatebion. 
 
Cyflwyniadau: Bydd sefydliadau partneriaethol yn cael cyflwyniad i’n 
gweledigaeth ar gyfer y dyfodol drwy’r pwyllgorau a’r cyfarfodydd 
partneriaeth cyfredol a byddwn yn perfformio yn union yr un math o 
weithgaredd gyda’r grwpiau hyn, a byddwn yn mynychu cyfarfodydd i 
gyflwyno pan fydd yn gyfleus iddynt er mwyn sicrhau bod eu 
safbwyntiau’n cael eu cynrychioli. Dyma rai enghreifftiau o’n mudiadau 
partner - 

Cynghorau Tref a Chymuned 
Partneriaeth Adfywio Economaidd Ynys Môn 
Partneriaeth Plant a Phobl Ifanc 
3ydd Sector h.y. Medrwn a Menter Mon 
Bwrdd Partneriaeth Cyrchfan Ynys Môn 
Fforwm Prifathrawon Ynys Môn 
 
Bydd y digwyddiadau hyn yn cael eu hyrwyddo drwy wefan y Cyngor, a 
thrwy ein rhwydwaith o Lyfrgelloedd a Chanolfannau Hamdden. 
 
Bydd ymwelwyr i bob un o’r canolfannau hyn yn derbyn holiadur a bydd 
staff y dderbynfa ar gael i ateb cwestiynau ar yr ymgynghoriad. 

 
5.2 Gweithgaredd wedi ei Dargedu 
 
Bydd y prosiect ymgynghori, fel a amlinellir yn 5.0, yn targedu yn 
benodol nifer o grwpiau sy’n rhannu nodweddion wedi eu diogelu. Mae 
nodweddion penodol y gweithgaredd hwn yn dal i gael eu datblygu ond 
byddant yn cynnwys, o leiaf, yr elfennau isod o ran hyrwyddo a 
chyfathrebu. 
 
Pobl Ifanc: (Llais Ni - i’w gadarnhau ar gyfer mis Medi)  
 
Cymunedau: Byddwn, fel gofyniad sylfaenol, yn ymgysylltu gyda’r rhai 
sy’n gweithio yn y maes Gofal Cymunedol i helpu i ddarparu’r 
ymgynghoriad hwn drwy eu cysylltiadau presennol gyda’r cymunedau.  
 
Pobl hŷn: Rydym wedi ymgysylltu gydag asiantaethau a sefydliadau fel 
y Bartneriaeth Pobl Hŷn ac Age Concern i ddechrau a bydd y 
safbwyntiau hyn yn cael eu cymryd i ystyriaeth. 
 
Bydd yr holl holiaduron a’r dogfennau opsiynau yn cael eu cynhyrchu 
fel eu bod yn hawdd i’w darllen. 
 
5.3 Hysbysebu ac ‘Uwchben y Llinell’  
 
Bydd ystod o hysbysebion ymyriadol ac unffordd yn ychwanegu at y 
sianelau cyfathrebu eraill ar gyfer yr ymgynghori hwn. Bydd hyn yn cael 
ei wneud ar y gost leiaf a bydd yn cael ei ddefnyddio i gyfleu ein 
negeseuon allweddol a chyfeirio pobl i sianelau eraill lle y gallant 
gymryd rhan yn yr ymgynghori (h.y. gwefan, digwyddiadau, ac ati). 
 
Bydd posteri’n cael eu datblygu a byddant yn amlygu’r negeseuon 
allweddol a’r ffyrdd o gyfranogi, a byddant yn cael eu dosbarthu drwy’r 
rhwydwaith llawn o asedau’r Cyngor ynghyd â lleoliadau sector preifat, 
yn cynnwys: 
 

 Siopau papur newydd 
 Siopa prydau poeth i’w cludo ymaith 
 Deintyddion 

 Meddygfeydd 
 Swyddfeydd post 
 Archfarchnadoedd 
 Meithrinfeydd /Cyn-ysgol/ Canolfannau Plant 
 Llyfrgelloedd 
 Swyddfeydd y Cyngor 
 CAB 
 Swyddfeydd Tai 
 Cwmnïau mawr 

 
Bydd holiaduron yn cael eu dosbarthu i holl adeiladau’r Cyngor, gyda 
staff y derbynfeydd yn cael eu briffio i’w rhoi hwy allan i’r holl 
gwsmeriaid. Bydd blychau postio ym mwyafrif o adeiladau’r Cyngor i 
bobl ddychwelyd eu holiaduron ar ôl eu cwblhau. 
 
5.4 Cynllun Cyfryngau 
 
Bydd cefnogaeth y cyfryngau yn hanfodol i lwyddiant unrhyw 
weithgaredd cysylltiadau cyhoeddus. Mae ymchwil wedi dangos mai’r 
ffordd orau gan drigolion o gael gwybodaeth yw drwy’r cyfryngau lleol. 
Bydd y cyfryngau yn chwarae rhan greiddiol yn yr ymgynghori a bydd 
amserlen o weithgaredd o ran y wasg yn cael ei datblygu i gyflwyno’r 
prosiect, i hyrwyddo cyfleon ar gyfer cymryd rhan, dweud wrth bobl am 
y datblygiadau a rhoi cyhoeddusrwydd i’r canlyniadau. Bydd y 
strategaeth cyfryngau yn ceisio dylanwadu ar ongl newyddion y 
newyddiadurwyr ond bydd hefyd yn effeithio ar ganfyddiadau miloedd o 
drigolion. 
 
Yn ychwanegol at hyrwyddo negeseuon allweddol y prosiect hwn, 
mae’n bwysig hefyd ystyried sut yr ydym yn dweud pethau. Gall y tôn 
wneud gwahaniaeth mawr i sut y mae pobl yn derbyn y negeseuon 
allweddol. Er enghraifft: Mae ‘Byddem yn hoffi i chi ein helpu i gynllunio 
dyfodol gwasanaethau Ynys Môn’ i’w weld yn gynnes ac yn gyfeillgar. 
O’i gymharu, mae ‘Rhaid i bethau newid, neu bydd gwasanaethau’n 
dioddef’ yn llawer mwy awdurdodol.  
 
Mae ymchwil yn dangos ei bod yn llawer iawn gwell gan bobl glywed y 
dôn flaenorol ac nad ydynt eisiau clywed beth sydd yn rhaid iddynt ei 
wneud neu rywun yn ‘pregethu’ atyn nhw’.  
 
Yng ngoleuni hyn, bydd y strategaeth cyfryngau yn canolbwyntio ar 
ddarparu’r ffeithiau a pherswadio ymgysylltiad drwy annog ysbryd o 
bartneriaeth drwy dôn uniongyrchol a thryloyw yn ogystal â negeseuon 
lleol. 
 
Mae’r manteision o gymryd agwedd uniongyrchol yn cynnwys: 
 

 Neges glir 
 Diamwys - yn caniatáu i’r ffeithiau yn unig gael eu cyfathrebu 
 Yn cynnwys gwybodaeth ar ‘sut i’ weithredu 

 Efallai y bydd pobl yn sylwi mwy arno oherwydd ei fod yn 
ymwneud â gwasanaethau pwysig y maent hwy eu hangen neu 
eu heisiau 

 
Fodd bynnag, bydd yn rhaid i’r wybodaeth barhau i fod yn afaelgar ac 
felly bydd datblygu cyfleon cysylltiadau cyhoeddus yn sicrhau bod y 
gweithgareddau yn denu sylw pobl fel eu bod yn fwy tebygol o 
ymgysylltu a chael eu cynnwys. 
 
Mae’n bwysig defnyddio amrywiaeth o gyfryngau i roi gwybodaeth i 
bobl a’u cael i gymryd rhan fel y gall y Cyngor gyrraedd cynulleidfa 
ehangach. 
 
Dulliau gweithredu ar gyfer Gweithgaredd Cysylltiadau Cyhoeddus: 
Bydd lansiad swyddogol yn cael ei drefnu gyda chyfle i gymryd lluniau 
yn cynnwys yr Arweinydd a Dirprwy Arweinydd y Cyngor.  
 
Fe all hyn gynnwys gwaith briffio gyda newyddiadurwyr i egluro’r 
broses a’r rhesymau y tu ôl iddi. Bydd gwaith gyda’r cyfryngau yn 
canolbwyntio ar negeseuon allweddol, cynulleidfaoedd allweddol, 
cerrig milltir, amserlenni ac amseroedd cau. 
 
Bydd cyhoeddusrwydd yn cael ei sicrhau mewn nifer o ffyrdd yn 
cynnwys: 
 

 Datganiadau i’r wasg 
 Cyfleon tynnu lluniau mewn digwyddiadau allweddol e.e. Sioe 

Mon 
 Llythyrau i’r Golygydd  
 Sesiynau briffio ar gyfer y wasg neu drafodaethau byw (gydag 

Arweinydd Cyngor) 
 Erthyglau mewn llythyrau newyddion cymunedol a 

phartneriaethol 
 Erthyglau gyda chyfryngau arbenigol allai fod â diddordeb mewn 

elfennau penodol o’r ymgynghoriad (e.e. llythyrau newyddion 
busnesau lleol). 

 
Bydd cyhoeddusrwydd cadarnhaol am unrhyw beth sy’n ymwneud â’r 
prosiect yn helpu i annog cefnogaeth a dealltwriaeth o’r materion. Yng 
ngoleuni hyn, mae amserlen o weithgareddau rhagweithiol gyda’r 
cyfryngau yn cael ei datblygu i gyd-fynd â dyddiadau a chyfleon 
allweddol ar gyfer ymgysylltu. 
 
Yn unol ag arfer orau, bydd swyddfa’r wasg yn sicrhau: 
 

 Bod gwaith y cyfryngau yn rhagweithiol ac wedi ei integreiddio’n 
llwyr gyda’r ymgyrch farchnata ehangach 

 Bod cyhoeddusrwydd wedi ei gysylltu i faterion lleol go iawn fel y 
gall trigolion berthnasu iddo 

 Bod yna ddata bas o gyfranogwyr y gellir galw arnynt pan fo 
angen 

 Bod manylion y sefydliad ar gael yn rhwydd i newyddiadurwyr 
(e.e. faint mae’r gwasanaethau’n gostio a beth fydd pobl yn ei 
gael am eu harian)   

 Bydd yr holl gyhoeddusrwydd yn y cyfryngau yn cael ei fonitro 
a’i recordio 

 
Rhwystrau Tebygol i Ymgysylltiad:  
Amheuaeth: Rhaid i’r Cyngor fod yn barod am bryderon ynglŷn â’r 
prosiect hwn. Rhaid mynd i’r afael â Negyddiaeth er mwyn gwneud yn 
siŵr fod pobl yn deall bod y Cyngor eisiau diogelu yn hytrach na 
pheryglu’r gwasanaethau sydd yn bwysig i bobl. Bydd rhoi gwybodaeth 
i bobl a chadw mewn cysylltiad â hwy ar bob cyfnod o’r prosiect hwn yn 
bwysig er mwyn parhau i gael eu cefnogaeth. 
 
Diffyg ymddiriedaeth: O ystyried y materion enw da sylweddol sy’n 
parhau ac sydd yn y fantol, mae datblygu a chadw ymddiriedaeth 
trigolion yn rhan hanfodol o’r prosiect hwn.  
 
Difaterwch: Fe fydd yna bob amser bobl nad oes ganddynt unrhyw 
ddiddordeb yn y prosiect ond mae’n bwysig nad ydym yn 
gwahaniaethu yn eu herbyn a’n bod yn ymgysylltu â hwy. Dylem 
ddarparu’r wybodaeth y mae pobl ei hangen i ddeall beth yr ydym yn 
ceisio ei gyflawni a chynnig cyfleon i bawb gymryd rhan. 
 
Disgwyliadau: Rhaid i’r Cyngor reoli disgwyliadau. Rhaid i’r strategaeth 
cyfryngau osod disgwyliadau realistig a pheidio â gorwerthu na 
thanwerthu’r prosiect i’r cynulleidfaoedd perthnasol. 
 
Protocol ar gyfer Rheoli’r Cyfryngau: Bydd protocol yn cael ei ddrafftio i 
sefydlu’r cyfranddeiliaid priodol ar gyfer gwahanol sefyllfaoedd o fewn y 
prosiect hwn. Bydd hyn yn cynnig cyfarwyddyd ynglŷn â pha bryd y 
dylai’r Cyngor gymryd cyfrifoldeb am roi cyhoeddusrwydd a siarad ar y 
mater. 
 
5.5 Cyfathrebu ar-lein 

 
Bydd y Cyngor yn defnyddio nifer o sianelau cyfathrebu ar y we i 
hyrwyddo a darparu’r ymgynghoriad cyllidebol.  
 
Pa gynulleidfaoedd a ellir eu cyrraedd drwy gyfathrebu ar-lein? 
Mae defnydd o’r Rhyngrwyd wedi ei gysylltu â nifer o ddangosyddion 
cymdeithasol-economaidd a demograffig amrywiol, fel oedran, lleoliad 
ac addysg: 
 

 Mae 99% o rai 16 - 24 oed wedi defnyddio’r Rhyngrwyd. 

 Mae 82% o bobl 65 + oed wedi defnyddio’r rhyngrwyd.  

 Mae 97 % o oedolion a gafodd addysg i lefel gradd wedi cael 
mynediad i’r Rhyngrwyd. 

 Mae 45 % heb unrhyw gymwysterau ffurfiol wedi cael mynediad 
i’r Rhyngrwyd. 

 Mae 4 miliwn o oedolion anabl nad ydynt erioed wedi defnyddio’r 
Rhyngrwyd. 

 
Bydd angen cael sianelau cyfathrebu eraill i sicrhau bod yr 
ymgynghoriad yn cyrraedd pobl nad ydynt yn defnyddio’r Rhyngrwyd 
yn arbennig pobl dros 65, y rhai sydd â llai o gymwysterau ffurfiol a rhai 
gydag anableddau. 
 
Hyrwyddo’r ymgynghoriad ar wefan y Cyngor 
Er mwyn cefnogi tryloywder y broses ymgynghori, bydd pob un o’r 
adroddiadau sy’n ymwneud â’r ymgynghoriad i’w cael yn hawdd ac yn 
weddol sydyn ar wefan y Cyngor. 
 
Bydd trigolion hefyd yn gallu defnyddio’r wefan i roi eu safbwyntiau 
drwy holiadur ar-lein.  
 
Bydd yr ymgynghori’n cael ei hysbysebu ar draws y wefan a bydd 
ymwelwyr yn gallu ateb yr holiadur ar unwaith ar-lein os oes ganddynt 
ddiddordeb mewn rhoi eu safbwyntiau.  

 
Gwefannau rhwydweithio cymdeithasol 
Mae rhwydweithio cymdeithasol yn fwy poblogaidd gyda’r rhai dan 40 
oed.  Fodd bynnag, y mae’n tyfu mewn poblogrwydd gyda rhai hŷn ac y 
mae gan nifer ohonynt gyfrif Facebook. 
 
Mae gan Gyngor Ynys Môn dros 2,000 o ddilynwyr ar Twitter a dros 
2000 o gyfeillion ar eu tudalennau Facebook.  Bydd negeseuon 
rheolaidd yn cael eu postio i’r bobl hyn drwy’r ymgynghoriad i’w hannog 
i gymryd rhan. 
 
E-bost 
Mae gan y Cyngor fas-data o 100 o bobl leol sydd wedi gofyn am gael 
eu diweddaru am wasanaethau’r Cyngor trwy e-bost.  Byddir yn e-
bostio’r bobl hyn gyda gwahoddiad i gymryd rhan yn yr ymgynghori. 
 
Profodd hyn i fod yn ffordd effeithiol iawn o hyrwyddo ymgynghoriadau 
mewn awdurdodau eraill a bydd yn cael ei annog fwy a fwy yma ym 
Môn.  
 
Adrodd yn ôl i’r cyhoedd 
Drwy gydol yr ymgynghori, byddir yn defnyddio’r wefan a sianelau eraill 
i adrodd yn ôl i’r cyhoedd ar sut y cymerwyd eu safbwyntiau i sylw pan 
yn gwneud rhyw benderfyniad arbennig. Bydd pawb sy’n cymryd rhan 
yn yr arolwg ac yn darparu cyfeiriad e-bost yn derbyn e-byst ar ôl yr 
ymgynghoriad yn egluro sut y cymerwyd eu safbwyntiau i ystyriaeth a’r 
hyn fydd yn digwydd nesaf. 

5.6 Ymgysylltu â Gweithwyr 
 
Mae Cynllun Ymgysylltiad Gweithwyr wedi ei sgopio ac mae nifer o’r 
cymhorthion ymgysylltu arfaethedig uchod wedi eu sicrhau yn 
ychwanegol at wasanaeth newyddlen y Cyngor a chylchrediad y 
Ddolen. 
 

6.0 Goblygiadau o ran Adnoddau 
 

Rydym yn gweithio ar y goblygiadau o ran adnoddau ar hyn o bryd. 
 

Activity Description Cost 

5,000 Cardiau Post 
 

I gynyddu’r mewnbwn 
gan drigolion yn 
sefydliadau’r Cyngor 

£357 (yn cynnwys 
costau dylunio) 

200 Posteri I hysbysu ac arwain 
trigolion i lle a sut i 
gymryd rhan  

Hyd at £300 

Hysbysebion yn y 
papuray newydd lleol – 
Mail & Chronicle 

I hysbysu’r darllenwyr 
o le, sut  a phryd i 
gymryd rhan 

Chronicle x 3 - £1050 
Mail x 3 - £TBC 

Hawl i Holi (cost 
terfynol)  

I ymgysylltu a 
sgrwtineiddio’r drafft 
arfaethedig gydag 
Aelodau 

Oddeutu £4,000 (yn 
seiliedig ar 5 HiH) 

Presenoldeb mewn 
archfarchnadoedd lleol 

I hysbysu a 
hyrwyddo’r trigolion o 
le a sut i gyfranogi yn 
ogsytal a sicrhau 
cyfranogiad 

?? (I’w gadarnhau) 
Minimal 

CYFANSWM  Oddeutu £6,500 (yn 
seiliedig ar 5 HiH) 

APPENDIX 1 – GWNEUD GWAHANIAETH………Cynllun Ymgysylltu a Chyfathrebu 

Gweithgaredd Perchnogaeth / 

Cyfrifoldeb 

Wythnos yn cychwyn……. 

1/7 8/7 15/7 22/7 29/7 5/8 12/8 19/8 26/8 2/9 9/9 

Briffio’r Penaethiaid GM            

Cytundeb UDA I’r holiadur gyhoeddus GM            

Cytundeb y PG I’r holiadur gyhoeddus GM            

Ymgysylltiad gyda Staff  GM / GS            

Briffio staff ar y gwaith ymgysylltu UDA             

Y Ddolen GS            

Newyddlen Staff GS            

Stand yn y dderbynfa yn ysgogi ymrwymiad NE / GS            

Ymgysylltiad pellach drwy SNS / wefan GS            

Ads yn y Papurau lleol GS            

Cynhadledd Rheolwyr Canol (Medi) GM / JW            

Ymgysylltiad gyda’r cyhoedd GS / GJ            

Cwestiynnu’r Arweinydd ar MonFM @ Sioe Mon GJ            

Hawl I Holi (cychwyn Medi) TBC GJ            

Ymgysylltiad yn y wasg & ar SNS /wefan GS            

Ymgysylltiad e-bost gyda 100 drigolion GM            

Presenoldeb y Cyngor @ Archfarchnadoedd AW            

Gwybodaeth mewn canolfannau hamdden / 

llyfrgelloedd a derbynfeydd y Cyngor (postcards) 

Staff            

Ymgysylltiad gyda Hapddalwyr GM            

Cynghorau Tref a Chymuned (e-bost) GM            

Partneriaeth Economaidd Mon AO (?)            

Medrwn & Menter Mon (3ydd sector) GC / HJ (?)            

Pennaethiaid Ysgolion GJ (?)            

Ebost Bwrdd y DAP (Twristiaeth) IH            

Partneriaeth Plant a Phobl Ifanc GM / LlJ            

Gwneud Gwahaniaeth 

Mae gwariant cyhoeddus dan bwysau.  Wrth i Lywodraethau’r 

Deyrnas Gyfunol a Chymru gyhoeddi rhagor o doriadau i wariant 

cyhoeddus, bydd yn rhaid i lywodraeth leol wneud penderfyniadau 

anodd.   

Yma ym Môn rhagwelir y bydd angen i ni arbed £20m dros y tair 

blynedd nesaf.  

Er bod gennym lai o arian i’w wario, mae disgwyliadau pobl leol yn 

uwch. Wrth gwrs, mae’r cyhoedd yn dymuno gweld gwelliannau 

mewn meysydd allweddol fel addysg a gwasanaethau 

cymdeithasol. Mae pobl eisiau gweld economi leol ffyniannus, 

gyda digonedd a gyfleon ac amgylchedd lleol sy’n  lân ac yn 

daclus. 

Gyda llai o arian i’w rannu, mae un peth yn sicr: bydd raid i ni 

benderfynu’n ofalus iawn beth fydd yn gwneud y gwahaniaeth 

mwyaf i fywydau pobl leol, a chanolbwyntio ar wneud y pethau 

hynny’n dda.   

Dyna pam rydym angen eich sylwadau.  A fyddech cystal â 

threulio ychydig o funudau’n cwblhau’r holiadur hwn. 

Gallwch ei gwblhau ar-lein yn www.ynysmon.gov.uk/gwneud 

gwahaniaeth  neu gallwch fynd â’r holiadur i’ch llyfrgell neu eich 

canolfan hamdden leol, neu i swyddfeydd y Cyngor. Fel arall 

gallwch ei bostio i Gwneud Gwahaniaeth, Swyddfa’r Prif 

Weithredwr, Cyngor Sir Ynys Môn, Llangefni LL77 7TW. 

 

 

 

I’W DDYCHWELYD 

ERBYN 

13 MEDI 2013 OS 

GWELWCH YN DDA 

RHAN 1: Beth sy’n gwneud gwahaniaeth? 

Bydd gan y Cyngor £20m yn llai o arian i’w wario dros y tair 

blynedd nesaf. 

Mae hynny’n dal i olygu y bydd gennym gyllideb net o oddeutu 

£130m bob blwyddyn i’w gwario yn Ynys Môn. Ar ba bethau y 

dylem ni wario’r arian hwnnw yn eich barn chi? Beth ddylai ein 

blaenoriaethau fod? Dyma eich cyfle i gael dweud eich dweud. 

Rydym wedi nodi tri maes gwaith i’r Cyngor hyd at 2017 sy’n 

canolbwyntio ar sefydlu’r isod……. 

1. Ynys Fenter         

Gweithio gyda phartneriaid a’r gymuned i adfywio Ynys Môn: 

darganfod ffyrdd i ailfywhau cymunedau, rhoi sylw i sgiliau 

angenrheidiol, tai ac isadeiledd ac amgylchedd yr Ynys. 

 

2. Cyngor sydd â Gwasanaethau Ardderchog    

Ymdrechu i sicrhau bod y Cyngor yn gwasanaethu’r cyhoedd 

yn y ffordd orau  bosib, trwy ddarparu gwasanaethau 

effeithlon a modern sy’n canolbwyntio ar y cwsmer. Mae’n 

golygu rhoi pwyslais ar wella meysydd penodol lle mae 

angen i ni wella ein gwasanaethau. 

 

3. Cyngor sy’n trawsnewid ei Fusnes i gwrdd â’r hinsawdd 

economaidd heriol         

Edrych ar sut mae’r Cyngor yn gweithredu a sicrhau bod 

gennym y dechnoleg, yr arbenigedd, y gweithlu, y cynlluniau 

a’r trefniadau llywodraethu iawn ar gyfer darparu 

gwasanaethau unfed ganrif ar hugain  i’r cyhoedd 

 

Pa un o’r rhain yw’r pwysicaf i chwi? 

Ysgrifennwch 1, 2 neu 3 yn y blychau perthnasol i’w rhoi yn nhrefn 

eu pwysigrwydd. 

I ba raddau ydych chi’n cytuno â’r meysydd gwaith hyn? 

Yn Cytuno’n Gryf  Cytuno  Dim yn Cytuno nac yn 

Anghytuno  Anghytuno     Anghytuno’n Gryf  

 

Sylwadau pellach (Parhewch ar ddalen arall os oes angen) 

 

 

 

 

 

 

 

 

Rydym wedi nodi meysydd ar gyfer eu datblygu dan bob thema 

allweddol. Dywedwch wrthym beth yw eich pum blaenoriaeth uchaf a’ch 

pum blaenoriaeth isaf os gwelwch yn dda. Peidiwch â rhoi dim mwy na 5 

tic ym mhob colofn os gwelwch yn dda. 

 Uchel Isel 
Codi safonau mewn ysgolion a moderneiddio cyfleusterau addysgol   
Gweithio gyda phartneriaid i wella cyfleon i gael swyddi trwy ehangu 
ymchwil a hyfforddiant 

  

Gwella’r rhwydwaith ffyrdd trwy ailwynebu ffyrdd, trin wynebau ffyrdd a 
buddsoddiadau eraill yn yr isadeiledd ffyrdd 

  

Gweithio gyda phartneriaid i sicrhau’r adfywiad economaidd a 
chymdeithasol mwyaf posibl ar yr Ynys 

  

Gweithio gyda phartneriaid i foderneiddio gwasanaethau sy’n rhoi cyngor ar 
faterion budd-dal ac i ostwng tlodi 

  

Mwy o gyfleon i bobl hŷn fyw’n annibynnol am gyfnodau hwy   
Cefnogi plant bregus   
Sicrhau mynediad i dai fforddiadwy   

Datblygu canolfannau cymunedol lleol i ddod â gwasanaethau’n agosach at y 
bobl a defnyddio adeiladau gwag 

  

Bod â system gynllunio gadarn sy’n sensitif i bryderon lleol   
Rhagoriaeth o ran y gwasanaeth i’r cwsmer yn yr holl wasanaethau yr ydym 
yn eu darparu 

  

Cynyddu cyfraddau ailgylchu   
Hybu’r iaith Gymraeg a meithrin cymunedau dwyiethog   

 

Pa bethau eraill sy’n gwneud / fyddai’n gwneud gwahaniaeth 

gwirioneddol i ansawdd bywyd yn Ynys Môn? 

 

 

 
 

 

 

 

 

 

 

 

 

 

 

 

RHAN 2: Arbedion 

Mewn sefyllfa ddelfrydol, byddai gennym arian i’w wario ar yr holl 

bethau a fyddai’n gwneud gwahaniaeth i ansawdd eich bywyd. 

Fodd bynnag, bydd yn rhaid i ni wneud penderfyniadau anodd 

ynglŷn â lle  dylid gwneud arbedion.   

 

Bydd eich sylwadau yn ein cynorthwyo wrth i ni lunio opsiynau ar 

gyfer gwneud arbedion. Byddwn yn ymgynghori gyda chi ar 

fanylion mwy penodol cyn i unrhyw benderfyniadau terfynol gael 

eu gwneud. 

 

- Cynyddu ffioedd parcio a hamdden? 

- Rhoi’r gorau i ddarparu gwasanaethau am ddim neu 

wasanaethau a ddarperir am lai na’u cost. 

- Trosglwyddo rhai o swyddogaethau’r Cyngor i’r sector 

preifat, sefydliadau cymunedol a gwirfoddol? 

- Gweithio gyda sefydliadau preifat, cymunedol a gwirfoddol 

i greu sefydliad cydweithredol neu ar y cyd i redeg 

gwasanaeth? 

- Cydweithio gyda Chynghorau eraill i sicrhau arbedion 

ariannol mawr? 

- Adolygu nifer yr adeiladau a’r cyfleusterau yr ydym yn eu 

rhedeg? 

- Rhoi’r gorau i ddarparu rhai gwasanaethau yn gyfan 

gwbl? Pa rai? 

 

 

 

 

 

 

Diolch am eich sylwadau.  Bydd eich barn yn cyfrif. 

Mawr o ddiolch am eich amser.  

GWNEUD GWAHANIAETH 
Holiadur Cydraddoldeb 

 
Er mwyn ein cynorthwyo ni i sicrhau bod ein gwasanaethau’n cael eu darparu 
mewn modd sy’n deg i bawb, byddai’n ddefnyddiol petaech yn gallu rhoi i ni’r 
wybodaeth y gofynnir amdani isod.  Bydd y wybodaeth a gawn gennych yn 
gyfrinachol ac yn ddienw, yn cael ei chadw ar wahân i unrhyw ohebiaeth a 
gawn gennych ac yn cael ei defnyddio at ddibenion monitro ystadegol yn unig. 
 

Oed 
 

0 – 15          16 – 20  21 – 45  

46 – 65  66 – 74  75 a throsodd  

 
Rhyw 

 

Gwryw          

Benyw  

Gwell gen i beidio â dweud  

 
Adnabod Rhyw – Ydych chi erioed wedi dweud eich bod yn drawsryweddol? 
I ddibenion y cwestiwn hwn, diffinnir “trawsryweddol” fel unigolyn sy’n byw, 
neu sy’n dymuno byw, amser llawn yn y rhyw na chafodd ei aseinio iddynt ar 
adeg eu geni. 
 

Do          

Naddo  

Gwell gen i beidio â dweud  

 
Dewis iaith (siarad) 

 

Cymraeg          Iaith Arwyddion 
Prydeinig (BSL) 

  

Saesneg  Arall (nodwch os 
gwelwch yn dda) 

  

 
Dewis iaith (ysgrifenedig) 

 

Cymraeg 
 

         Braille   

Saesneg 
 

 Arall (nodwch os 
gwelwch yn dda) 

Anabledd - A ydych yn ystyried bod gennych anabledd sy'n cyd-fynd a’r ystyr 
yn y Ddeddf Cydraddoldeb 2010?   Mae’r Ddeddf yn diffinio person anabl fel 
rhywun sydd â nam corfforol neu feddyliol, sydd yn cael effaith sylweddol ac 
andwyol tymor hir ar ei allu ef neu hi i wneud gweithgareddau dydd i ddydd 
cyffredin.     
 

Ydw          

Nac ydw  

Gwell gen i beidio â dweud  

 
Os ydych, disgrifiwch natur eich anabledd os gwelwch yn dda.  Gallwch nodi 
mwy nag un. 
 

Nam corfforol            Anhawster/anabledd dysgu   

Nam synhwyrol  Gwell gen i beidio â dweud   

Anhawster iechyd meddwl  Arall/anabledd na ellir ei weld    

 
Crefydd neu gred 

 

Baha’i          Iddew   

Bwdhydd  Moslem   

Cristion  Sikh   

Hindŵ  Dim crefydd neu gred   

Jain  Gwell gen i beidio â dweud   

  Arall (manylwch yma)   

 
Cyfeiriadedd rhywiol 

 

Deurywiol  Cyfunrywiol  

Hoyw  Lesbiad  

Gwell gen i beidio â dweud    

 
Tarddiad ethnig 

 

Gwyn          Asiaidd  Du   

Tsieineaidd  Cymysg  Arall (manylwch yma)   

 
 
Diolch am eich amser.   
 
 
Dychwelwch y ffurflen hon, os gwelwch yn dda, at: 
 
Gethin Morgan, Rheolwr Cynllunio Busnes a Rhaglenni, Uned Bolisi, Cyngor 
Mon, Llangefni, LL77  7TP 
 


